Nafarroako Parlamentuko Mahaiak, 2016ko urriaren 10ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Javier Esparza Abaurrea jaunak aurkezturiko mozioa, zeinaren bidez Nafarroako Gobernua premiatzen baita Nafarroaren armarria jar dezan Nafarroako Jauregiaren fatxada nagusian, Foruaren Hobekuntzak ezartzen duenaren araberakoa.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2016ko urriaren 10ean

Lehendakaria: Ainhoa Aznárez Igarza

MOZIOAREN TESTUA

Unión del Pueblo Navarro parlamentu-taldeko kide José Javier Esparza Abaurrea jaunak, Erregelamenduan ezarritakoaren babesean, honako mozio hau aurkezten du Osoko Bilkurarako, heldu den urriaren 10eko Mahaian eta Eledunen Batzarrean urgentziaz izapidetzeko.

Nafarroako Gobernuak San Fernandoren Gurutze Erramuduna kendu du oraindik orain Nafarroako Jauregiaren fatxada nagusiko frontoiko Nafarroaren armarritik eta frontoi hori apaintzen zuen eskultura-multzotik.

Eskultura, Fructuoso Orduñak egina, 1951n jarri zen. Aipatu eskulturan, Nafarroaren armarria irudikatzen zen, Gurutze Erramudunarekin eta jantzi klasikoekiko bi gizonezkoren artean. Eskultura-multzoa, zeina bere jatorrizko blokeetan desmuntatu baita, jakin denez, Vianako Printzea Erakundeari igorriko zaio, kontserbatu dadin.

Hori dela-eta, honako erabaki proposamen hau aurkezten dugu:

Nafarroako Parlamentuak Nafarroako Gobernua premiatzen du Nafarroako Jauregiaren fatxada nagusian Nafarroaren armarria jar dezan, Foruaren Hobekuntzako 7. artikuluaren lehen idatz-zatian xedatzen denaren araberakoa:

“1. Nafarroako armarria osaturik dago hondo gorriaren gainean paraturiko urrezko kateez, kate-mailazko zortzi besoen elkargunean esmeralda bat dutela, eta ororen gainean, berriz, errege koroa, antzinako Nafarroako Erresumaren sinboloa”.

